ԱՄՓՈՓԱԹԵՐԹ

 «ՓԱՍՏԱՀԱՎԱՔ ՀԱՆՁՆԱԺՈՂՈՎԻ ԳՈՐԾՈՒՆԵՈՒԹՅԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1.Ֆինանսների նախարարություն
	05.05.2025

	
	01/11-1/9406-2025

	ՀՀ ֆինանսների նախարարությունն ուսումնասիրել է «Փաստահավաք հանձնաժողովի անդամին հատուցում վճարելու կարգը և չափը սահմանելու մասին», «Փաստահավաք հանձնաժողովում ընտրվելու նպատակով ոչ առևտրային կազմակերպությունների կողմից թեկնածուների ներկայացման կարգը, ներկայացվող փաստաթղթերի ցանկը, դրանց ներկայացման և ուսումնասիրման կարգը սահմանելու մասին» և «Փաստահավաք հանձնաժողովի գործունեության կարգը սահմանելու մասին» ՀՀ կառավարության որոշումների նախագծերը և հայտնում է, որ դիտողություններ և առաջարկություններ չունի:
	Ընդունվել Է



	2.Մարդու իրավունքների պաշտպան
	

	
	

	Նախագծերի փաթեթը 10.04.2025թ.-ին թիվ //16059-2025 գրությամբ ուղարկվել է Մարդու իրավունքների պաշտպանին, սակայն նախագծերի փաթեթը Վարչապետի աշխատակազմ ներկայացնելու պահի դրությամբ կարծիք չի ներկայացվել:

	3.Վարչապետի աշխատակազմի պետաիրավական վարչություն
	03.06.2025

	
	№ 02/10.19/18027-2025

	      1. Նախագծի 1-ին հավելվածի 1-ին կետի համաձայն՝ կարգով սահմանվելու են Փաստահավաք հանձնաժողովի աշխատանքների կազմակերպման և իրականացման, ինչպես նաև Հանձնաժողովի գործունեության հետ կապված օրենքից բխող այլ հարաբերությունները: Մինչդեռ, մեր գնահատմամբ, նախատեսվող ձևակերպումը խնդրահարույց է լիազորող նորմի տեսանկյունից, որի համաձայն՝ Կառավարությունը հաստատում է Փաստահավաք հանձնաժողովի գործունեության կարգը, իսկ գործունեության հետ կապված այլ հարաբերություններ ձևակերպումը խիստ անորոշ է և լայն:
	Ընդունվել է:
Նշված կարգավորումը լրամշակվել է:


	      2. Հարկ է նկատել, որ առաջարկվող նախագծային դրույթների մեծ մասն արդեն իսկ ամրագրված է օրենքում և Կառավարության որոշմամբ դրանց երկրորդումն անհարկի ծանրաբեռնում է նախագիծը (օրինակ՝ 2-րդ, 3-րդ, 6-րդ, 13-րդ և այլն): Ընդ որում, կրկնվող մի շարք դրույթներ, անգամ չեն համապատասխանում օրենքի կարգավորումներին (օրինակ՝ նախագծի 40-րդ կետի 6-րդ ենթակետի համաձայն՝ նախագահը ներկայացնելու է Հանձնաժողովը այլ մարմինների և կազմակերպությունների հետ հարաբերություններում: Մինչդեռ, «Հանրային խորհրդի մասին» օրենքի 11.13-րդ հոդվածի 1-ին մասի 4-րդ կետի համաձայն՝ նախագահը ներկայացնում է Փաստահավաք հանձնաժողովը, ի թիվս այլնի, նաև օրենսդրությամբ նախատեսված դեպքերում՝ ֆիզիկական և իրավաբանական անձանց հետ համագործակցելիս և այլն):

	Ընդունվել է մասամբ:

Փաստահավաք հանձնաժողովի գործունեության կարգով սահմանվում են Փաստահավաք հանձնաժողովի աշխատանքների կազմակերպման և գործունեության իրականացման հետ կապված Օրենքից բխող հարաբերությունները: Նշված նախագծով սահմանվել են Փաստահավաք հանձնաժողովի գործունեության կարգի ընդհանուր դրույթները, որոնք ներառում են այն հիմնական կարգավորումները, որոնք ընկած են Փաստահավաք հանձնաժողովի գործունեության հիմքում՝ այդ թվում գործունեության սկզբունքները և այլն,  Հանձնաժողովի խնդիրներն ու գործառույթները, որոնց իրականացման մանրամասն ընթացակարգն է սահմանվում, Փաստահավաք հանձնաժողովի կողմից լսումների և հանրային քննարկումների անցկացման ձևը և կարգը, որով կրկին առավել մանրամասն ներկայացվում են ինչպես լսումների, այնպես էլ հանրային քննարկումների կազմակերպման ընթացակարգային հարցերը: Գործունեության կարգի նախագծով սահմանվում են նաև Հանձնաժողովի կողմից նիստերի անցկացման և որոշումների ընդունման ընթացակարգերը, որտեղ առանց հիմնական՝ Օրենքով նախատեսված կանոնները սահմանելու հնարավոր չի կարող լինել սահմանել դրանց իրականացման առանձնահատկությունները:
Ի թիվս վերոնշյալի, Հանձնաժողովի գործունեության կարգով նախատեսվում է սահմանել նաև թե ինչ հիմնական լիազորությունների շրջանակներում են գործելու Հանձնաժողովի նախագահը կամ դրա անդամները, և սահմանել նաև Հանձնաժողովի գործավարության կարգը:
Նշվածով է պայմանավորված նաև այն, որ, օրինակ, Կառավարության 25.02.2021թ.-ի թիվ 252-Լ որոշմամբ հաստատված Կառավարության աշխատակարգում կրկնվում են «Կառավարության կառուցվածքի և գործունեության մասին» օրենքի մի շարք կարգավորումներ (օրինակ՝ «Կառավարության կառուցվածքի և գործունեության մասին»  օրենքի 10-րդ հոդվածի 9-րդ մասի 3-րդ կետը և Կառավարության 25.02.2021թ.-ի թիվ 252-Լ որոշման 12-րդ կետը):
Նշվածի հիման վրա, կարող ենք հանգել այն եզրահանգմանը, որ Օրենքով նախատեսված կարգավորումները գործունեության կարգով ևս մեկ անգամ նախատեսվել են հաջորդական կետերի տրամաբանական կապը պահպանելու, ինչպես նաև նշված կարգավորումները առավել մանրամասն սահմանելու նպատակով:

	      3. Նախագծի 40-րդ կետի համաձայն՝ հանձնաժողովի նախագահը համակարգելու է հանձնաժողովի, աշխատանքային խմբերի, ինչպես նաև, մասնագետների և փորձագետների աշխատանքները: Մինչդեռ, «Հանրային խորհրդի մասին» օրենքի համաձայն՝ հանձնաժողովի նախագահը համակարգում է Փաստահավաք հանձնաժողովի գործունեությունը և կազմակերպում նրա բնականոն աշխատանքը: Միևնույն ժամանակ, պարզ չէ, թե խոսքը ինչ աշխատանքային խմբերի մասին է:
	Ընդունվել է:
Նշված կարգավորումը լրամշակվել է:

	      4. Նախագծի 40-րդ կետի 9-րդ ենթակետի համաձայն՝ հանձնաժողովի նախագահը իրականացնելու է օրենքից և գործունեության կարգից բխող այլ լիազորություններ: Մինչդեռ, պարզ չէ, թե «կարգից բխող» այլ լիազորություններն իրենցից ինչ են ենթադրում: Նույն դիտարկումը վերաբերում է նաև 41-րդ կետի 6-րդ ենթակետին:

	Ընդունվել է 
Նշված կարգավորումները նախագծից հանվել են:

	4.Վարչապետի աշխատակազմի կադրերի և 
անձնակազմի կառավարման վարչություն
	03.06.2025

	
	№ 02/10.19/18027-2025

	1. Նախագծի հավելվածի (այսուհետ՝ Հավելված) 3-րդ կետի համաձայն՝ Հանձնաժողովը իր գործունեությանը կարող է ներգրավել մասնագետներ և փորձագետներ, այդ թվում՝ միջազգային, սակայն հարկ է նշել, որ Նախագծով ընթացակարգային կարգավորումներ նախատեսված չեն:
	Ընդունվել է
Նախագծի նշված դրույթը լրամշակվել է:

	2. Հավելվածի 9-րդ կետի համաձայն՝ Խորհրդի կողմից եզրափակիչ զեկույցը հաստատվելուց հետո եռօրյա ժամկետում Խորհրդի նախագահը եզրափակիչ զեկույցը ներկայացնում է Կառավարություն: Առաջարկում ենք Նախագծով սահմանել Խորհրդի կողմից եզրափակիչ զեկույցը ստանալուց հետո Խորհրդի համար նախատեսել զեկույցը հաստատելու ժամկետ:
	Ընդունվել է
Նախագիծը լրամշակվել  և լրացվել է նոր կարգավորմամբ:

	3. Հավելվածի 10-րդ կետի համաձայն՝ Խորհրդի կողմից եզրափակիչ զեկույցը չհաստատվելու դեպքում այն հրապարակվում է Խորհրդի պաշտոնական համացանցային կայքում՝ «Անձնական տվյալների պաշտպանության մասին» օրենքի պահանջների պահպանմամբ՝ ներառելով միայն հանրամատչելի անձնական տվյալներ: Անհրաժեշտ է հստակեցնել զեկույցը չհաստատվելու դեպքը վրա հասնելու ժամկետը, քանի որ չհաստատելու դեպքի հետ կապված սահմանված է նշված կարգավորումը:
Միևնույն ժամանակ նշվածի համատեքստում անդրադառնալով «Հանրային խորհրդի մասին» օրենքի (այսուհետ՝ Օրենք) 11.27 հոդվածի 11-րդ մասին, որի համաձայն՝ եզրափակիչ զեկույցը Փաստահավաք հանձնաժողովը պարտավոր է հրապարակել սույն օրենքով սահմանված կարգով իր կազմավորումից հետո՝ երկու տարվա ընթացքում, պետք է նշել, որ պարզ չէ, թե արդյոք տվյալ դեպքում խոսքը վերաբերում է Խորհրդի կողմից հաստատված զեկույցը հրապարկելուն, ուստի առաջարկում ենք հստակեցնել նախագծային կարգավորումների համատեքստում:	
	Ընդունվել է

Նախագծի կարգավորումները լրամշակվել են այն տրամաբանությամբ, որ այն դեպքում, երբ եզրափակիչ զեկույցը չհաստատվի Խորհրդի կողմից, Խորհրդի քարտուղարությունը զեկույցը Խորհրդի համացանցային կայքում հրապարակելուց հետո ներկայացնի Կառավարություն՝ որպես Հանձնաժողովի եզրափակիչ աշխատանք՝ նշում կատարելով այն Հանրային խորհրդի կողմից հաստատված չլինելու մասին:

	4. Հավելվածի 24-րդ կետի համաձայն՝ ֆիզիկական և իրավաբանական անձինք պաշտոնական կայքում հրապարակված միջանկյալ զեկույցների վերաբերյալ կարող են ներկայացնել իրենց դիտարկումները և առաջարկությունները: Հարկ է նկատել, որ միջանկյալ զեկույցները հրապարակելու որևէ օրենսդրական պահանջ սահմանված չէ, բացի այդ անհրաժեշտ է հստակեցնել, թե ինչ պաշտոնական կայքի մասին է խոսքը: Նշվածի համատեքստում առաջարկում ենք հստակեցնել նաև Հավելվածի 26-րդ կետի հանրային քննարկումներ իրականացնելու նպատակով միջանկյալ զեկույցները սահմանված կարգով հրապարակելուց հետո ձևակերպումը, քանի որ նման կարգ նախատեսված չէ:

	Ընդունվել է
Նշված կարգավորումները լրամշակվել են:


	Հավելվածի 32 կետի 1-ին նախադասությունում «այլ» բառից հետո առաջարկում ենք ավելացնել «ողջամիտ» բառը:

	Ընդունվել է:
Նախագիծը լրամշակվել է:

	Հավելվածի 34-րդ կետի համաձայն՝ Հանձնաժողովի արտահերթ նիստերը հրավիրում է Հանձնաժողովի նախագահը՝ իր նախաձեռնությամբ կամ Հանձնաժողովի անդամների առնվազն երկու երրորդի պահանջով: Այս կարգավորումը խնդրահարույց է Հավելվածի 29-րդ կետի «Հանձնաժողովի նիստերը գումարվում են Հանձնաժողովի նախագահի նախաձեռնությամբ կամ Հանձնաժողովի անդամների առնվազն երկու անդամի պահանջով», քանի որ 29-րդ կետով նախատեսված կարգավորումը վերաբերում է առհասարակ բոլոր նիստերին այդ թվում՝ արտահերթ, բացի այդ պարզ չէ նաև նիստ հրավիրելու համար տարբեր պահանջներ նախատեսելու հանգամանքը: 
34-րդ կետի Օրենքով նախատեսված դեպքերում ձայների հավասարության դեպքում Հանձնաժողովի նախագահի ձայնը վճռորոշ է: Հարկ է նկատել, որ Օրենքով նախատեսված է միայն երկու դեպք, ուստի առաջարկում ենք պարզաբանել, թե օրենքով չնախատեսված դեպքերում ձայների հավասարության դեպքում ինչպես է ընդունվելու համապատասխան որոշումը:

	Ընդունվել է
Նախագիծը լրամշակվել է:


	Հավելվածի 38-րդ կետի համաձայն՝ հանձնաժողովի նիստերին կարող են ներկա գտնվել զանգվածային լրատվության միջոցների ներկայացուցիչներ, եթե Հանձնաժողովն այլ բան չի որոշել: Հանձնաժողովի որոշմամբ նիստերին կարող են ներկա գտնվել նաև այլ անձինք, սակայն նշված սուբյեկտների ներգրավման ընթացակարգային կարգավորումներ նախատեսված չեն:

	Ընդունվել է
Կարգավորումը լրամշակվել է

	8. Առաջարկում ենք Հավելվածի 40-րդ կետի 1-ին և 6-րդ ենթակետերը համապատասխանեցնել Օրենքի 11.13-րդ հոդվածի 1-ին մասի 2-րդ և 4-րդ ենթակետերին: Նույն կետի 4-րդ կետի համաձայն՝ հանձնաժողովի նախագահը համակարգում է հանձնաժողովի, աշխատանքային խմբերի, ինչպես նաև, մասնագետների և փորձագետների աշխատանքները, սակայն հանձնաժողովի կողմից աշխատանքային խումբ ունենալու որևէ իրավական կարգավորում առկա չէ;
	Ընդունվել է
Նախագիծը խմբագրվել է:

	Առաջարկում ենք Հավելվածի 48-րդ կետում, ի թիվս Հանձնաժողովի անդամի լիազորությունները դադարեցման մյուս հիմքերի, ավելացնել նաև Օրենքի 11.14-րդ հոդվածի 7-րդ մասի 3-րդ ենթակետը, որով նախատեսված է էական կարգապահական խախտման հիմքով լիազորությունների դադարեցում դեպքը:

	Ընդունվել է
Նախագիծը լրացվել է նոր կարգավորմամբ:

